
 

 

 

 

 

ՄՐՑՈՒՅԹ SEIRA#26-01 

 

«Հայաստանում փախստականների սոցիալ-տնտեսական ինտեգրում» 

նախաձեռնությունը Սյունիքում և Շահառու ֆերմերների կարողությունների զարգացումը 

արդյունավետ գյուղատնտեսության և ջրային ռեսուրսների կառավարման ոլորտում՝ 

Սյունիքի, Գեղարքունիքի և Վայոց ձորի մարզերում (SEIRA) ծրագրի շրջանակներում  

բարձրարժեք մշակաբույսերի ձեռքբերման, առաքման, տնկման և համապատասխան 

հողամասում կաթիլային համակարգի տեղադրման և նախնական գործարկման 

 

 

 

 

 

 

 

 

 

 

 

 

 

 

 

 



 

Գնառաջարկի հրավեր 

 

 

Գնառաջարկների ներկայացման սկզբնաժամկետ ՝ 14 հոկտեմբերի 2026թ. 

 

Գնառաջարկների ներկայացման վերջնաժամկետ՝  29 հոկտեմբերի 2026թ., ժամը 16:00 

 

 

Հարգելի հայտատու,  

 

Սույն հրավերով “Ագրոբիզնեսի և գյուղի զարգացման կենտրոն” հիմնադրամը «Հայաստանում 

փախստականների սոցիալ-տնտեսական ինտեգրում» նախաձեռնությունը Սյունիքում (SEIRA)  

ծրագրի շրջանակներում հրավիրում է Ձեզ ներկայացնելու սույն հրավերին կից Հավելված 1-ում 

ընդգրկված ապրանքների  համար Ձեր գնառաջարկը։ Հավելված 1-ում տրված է պահանջվող 

ապրանքների մասնագրերը։  

 

Ապրանքը պետք է լինի նոր չօգտագործված: 
 
«Հայաստանում փախստականների սոցիալ-տնտեսական ինտեգրում» 
նախաձեռնությունը Սյունիքում և Շահառու ֆերմերների կարողությունների զարգացումը 
արդյունավետ գյուղատնտեսության և ջրային ռեսուրսների կառավարման ոլորտում՝ 
Սյունիքի, Գեղարքունիքի և Վայոց ձորի մարզերում (SEIRA) ծրագրի շրջանակներում 
կանխավճար չի կատարվում: Ապրանքի համար վճարումը կատարվում է ապրանքի 
նախնական գործարկումից հետո: 
 
Ապրանքների առաքումը պետք է կատարվի վաճառողի/մատակարարի կողմից:  
Առանձին ապրանքների առաքման վայրը նշված է Տեխնիկական Առաջադրանքում 
համապատասխան սարքավորման նկարագրությունից հետո: 

 

ՀԱՅՏԻ ՆԵՐԿԱՅԱՑՄԱՆ ՁԵՎԸ, ՎԱՅՐԸ ԵՎ ՎԵՋՆԱԺԱՄԿԵՏԸ 

 Կից ներկայացված ձևաչափին համապատասխան պատրաստված Ձեր գնառաջարկը 

ընդունելի է տպագիր` կնքված փակ ծրարով: 

Հայտը, որն իր մեջ պետք է ներառի գնառաջարկը և համապատասխան տեխնիկական 

փաստաթղթերը, առկայության դեպքում կատալոգ(ներ) և այլ տպագիր կամ առնչություն 

ունեցող նյութեր`պետք է մինչև 2026թ․ հոկտեմբերի 29-ի, ժամը 16:00 ներկայացվի 

“Ագրոբիզնեսի և գյուղի զարգացման կենտրոն” հիմնադրամի գրասենյակ, որի հասցեն է՝ 

ՀՀ, Երևան 0037, Ազատության 1\21-40: 

Հարցերի դեպքում կարող եք գրել samvel.dallakyan@card.am հասցեին: 

mailto:samvel.dallakyan@


Հարցերի պատասխանները կտեղադրվեն կազմակերպության վեբ կայքում՝          

http://card.am/hy/tenders 
համապատասխան մրցույթի  «հարց ու պատասխան»  հղման մեջ: 

 

 

ՀԱՅՏԵՐԻ ՊԱՏՐԱՍՏՄԱՆ ՀՐԱՀԱՆԳՆԵՐ 

Փաստաթղթերը դրվում են ծրարի մեջ, որը սոսնձվում և կնքվում է (եթե կիրառելի է) այն 

ներկայացնողի կողմից: Ծրարում ներառված փաստաթղթերը կազմվում են բնօրինակից և 

մեկ պատճենից: Փաստաթղթերի փաթեթների վրա գրվում են ԲՆՕՐԻՆԱԿ և ՊԱՏՃԵՆ 

բառերը:  

Ծրարի վրա նշվում են՝ 

✓ Պատվիրատուի անունը և հայտի ներկայցման վայրը /պատվիրատուի հասցեն/ 

✓ Հայտարարության անունը և համարը  

✓ Չբացել մինչև հայտերի բացման նիստը բառերը 

✓ Հայտատուի/ընկերության անվանումը, գտնվելու վայրը, էլեկտրոնային հասցեն և   

    հեռախոսահամարը 

Գնառաջարկը պետք է լինի ստորագրված հայտատուի լիազոր ներկայացուցչի կողմից, 

լինի կնքված հայտատուի պաշտոնական կնիքով և դրված լինի փակ ծրարի մեջ, որի վրա 

պետք է լինի նշված հայտատու կազմակերպության անվանումը:  

 

ՀԱՅՏԵՐԻ ԲԱՑՄԱՆ ՁԵՎԸ, ՕՐԸ և ԺԱՄԸ 

1. Հայտերի բացումը տեղի կունենա մրցույթի վերջնաժամկետի օրը՝ ՀՀ, Երևան 0037, 

Ազատության 1\21-40 հասցեում, ժամը 17:00-ին, հանձնաժողովի անդամների 

ներկայությամբ: Հայտատուները հրավիրվում են մասնակցելու հայտերի բացմանը: 

2. Գնառաջարկները կգնահատվեն հանձնաժողովի կողմից և մասնակիցները 

կտեղեկացվեն արդյունքների մասին էլեկտրոնային փոստով: Հաջողակ հայտատուն 

կտեղեկացվի լրացուցիչ: 

3. Յուրաքանչյուր հայտատու կարող է ներկայացնել միայն մեկ գնառաջարկ: Բոլոր 

գնառաջարկները, որոնք ներկայացվել են սույն կանոնի խախտմամբ, կմերժվեն:  

4. Գները: Գները պետք է առաջարկվեն ՀՀ դրամով՝ առանց ԱԱՀ-ի: Սյունիքի կայուն և 

արդյունավետ տնտեսական զարգացում. գյուղմթերքի վերամշակում (SEEDS) ծրագիրը 

միջպետական պայմանագրի հիման վրա ազատված է ԱԱՀ-ից և ծրագրի շրջանակներում 

կտրամադրվի ԱԱՀ-ից ազատելու համար անհրաժեշտ բոլոր փաստաթղթերը:  

5. Գնառաջարկների գնահատում: Առաջարկները, որոնք կհամապատասխանեն  

տեխնիկական  պահանջներին,  կգնահատվեն  արժեքների  և տեխնիկական 



պահանջների համապատասխանելիության համեմատությամբ: Գնահատելիս 

Պատվիրատուն առաջնորդվելու է հետևյալ չափորոշիչներով՝  

(ա) Առաջարկվող ապրանքների տեխնիկական մասնագրերի համապատասխանությունը 

սույն հրավերով ներկայացված պահանջներին 

 

 (բ)  Առաջարկված գինը 

  

 

Գնառաջարկները  գնահատելիս  գնառառաջարկում  անհամապատասխանություններ 

լինելու դեպքում Գնորդը յուրաքանչյուր առաջարկի համար կսահմանի գնահատման 

գինը` ուղղումներ կատարելու միջոցով, հետևյալ դեպքերում` 

(ա)  որտեղ  տարբերություն  կա  թվերով  և  տառերով  արտահայտված  

գումարների միջև; տառերով գրված գումարը որոշիչ է, 

(բ)   որտեղ   տարբերություն   կա   միավոր   արժեքի   և   համապատասխան   
տողի ընդամենի միջև, որը ձևավորվում է միավոր արժեքի և քանակի 
բազմապատկման արդյունքում; նշված միավոր արժեքը որոշիչ է, 

(գ) եթե մատակարարը հրաժարվում է ընդունել ճշտումները, ապա իր 

գնառաջարկը մերժվում է: 

 

6. Վավերականություն: Ձեր գնառաջարկը պետք է ուժի մեջ լինի առնվազն քառասունհինգ 

(45) օր` սկսած գնառաջարկի ներկայացման վերջնաժամկետից: 

 

7. Պատվերի Շնորհում: Պատվիատուն պայմանագիր կկնքի այն Հայտատուի հետ, ում 

գնառաջարկը առավելագույնս կհամապատասխանի սույն գնառաջարկի հրավերի 

պահանջներին և վերոնշյալ չափորոշիչներին:   

 

 

 

 

 

 

 

 

 

 

 

 

 



ԳՆԱՌԱՋԱՐԿԻ ՁԵՎ 

                    _________(Ամսաթիվ) 

 Ում: “Ագրոբիզնեսի և գյուղի զարգացման կենտրոն” հիմնադրամ 

           ՀՀ, ք․Երևան, Ազատության 1\21-40 

    Մենք (Կազմակերպության անունը) առաջարկում ենք առաքել SEIRA#26-01 մրցույթի 

Տեխնիկական առաջադրանքում ներկայացված ապրանքները հետևյալ գնով  

№  Անվանում Միավորի գինը 

ՀՀ դրամ առանց 

ԱԱՀ 

Ընդհանուր 

քանակը 

Ընդամենը 

ՀՀ դրամ առանց 

ԱԱՀ 

1 

բարձրարժեք մշակաբույսերի 

ձեռքբերման, առաքման, տնկման և 

համապատասխան հողամասում 

կաթիլային համակարգի տեղադրման 

և նախնական գործարկում 

(գումարը թվերով 

և բառերով) 
105 (գումարը թվերով 

և բառերով) 

 

Պայմանագիրը ստորագրելուց հետո պահանջվող առաքումը ամբողջ ծավալով կատարելու համար 

մեզ անհրաժեշտ կլինի (օրերի քանակը) օր։  

Միաժամանակ մենք հասկանում ենք, որ դուք Ձեզ իրավունք եք վերապահում չեղյալ համարել 

մրցույթը, եթե ներկայացված Գնառաջարկները  գերազանցում են տվյալ ծրագրի համար 

նախատեսված բյուջեն կամ չեն համապատասխանում չափորոշիչներին, կամ ներկայացված են 

խախտումներով:  

Մեր գնառաջարկը ուժի մեջ է (օրերի քանակը թվերով և բառերով) օր` սկսած սույն մրցույթի 

համար սահմանված գնառաջարկների ներկայացման վերջնաժամկետից։ 

  

Մենք սույնով հաստատում ենք, որ այս Գնառաջարկը համապատասխանում է առաջարկի 

փաստաթղթերով պահանջվող Գնառաջարկի Վավերականությանը: 

 

 

Լիազոր անձի ստորագրությունը    ______________________________________ 

Ստորագրողի անունն ու պաշտոնը      _________________________________ 

   Հասցե          _______________________________________ 

             Հեռ․          _________________________________________ 

                        Էլ․փոստ       ________________________________________ 

 



ՀԱՎԵԼՎԱԾ 1 

 
ՏԵԽՆԻԿԱԿԱՆ ԱՌԱՋԱԴՐԱՆՔ 

Տնամերձ հողատարածքներում բարձրարժեք հատապտղատու այգիների 

հիմնում, տնկանյութի մատակարարում և կաթիլային ոռոգման համակարգերի 

մատակարարում ու տեղադրում 

 

1. Ընդհանուր տեղեկատվություն 

Սույն տեխնիկական առաջադրանքը սահմանում է տնամերձ հողատարածքներում 

բարձրարժեք հատապտղատու այգիների հիմնման, անհրաժեշտ տնկանյութի 

մատակարարման և տնկման, ինչպես նաև կաթիլային ոռոգման համակարգերի 

մատակարարման և տեղադրման աշխատանքների տեխնիկական պահանջները։ 

Ծրագրի նպատակն է Սյունիքի մարզի ընտրված համայնքներում շահառու ընտանիքների 

տնամերձ հողատարածքներում հիմնել բարձրարժեք հատապտղատու այգիներ՝ նպաստելով 

ընտանիքների գյուղատնտեսական արտադրության, եկամուտների և շուկայական 

հնարավորությունների ավելացմանը։ 

Աշխատանքները պետք է իրականացվեն համապատասխան ագրոտեխնիկական 

պահանջներին, տեղանքի բնակլիմայական պայմաններին, հողի վերլուծության 

արդյունքներին և սույն տեխնիկական առաջադրանքով սահմանված պահանջներին 

համապատասխան։ 

2. Ծրագրի աշխարհագրական ընդգրկումը 

Աշխատանքներն իրականացվելու են Սյունիքի մարզի հետևյալ բնակավայրերում. 

• Գորիս խոշորացված համայնք – 36 շահառու 

• Սիսիան խոշորացված համայնք – 25 շահառու 

• Տեղ համայնք – 14 շահառու 

• Տաթև համայնք, Սվարանց բնակավայր – 30 շահառու 

Շահառուների ընդհանուր թիվը՝ 105։ 



Յուրաքանչյուր շահառուի համար պետք է հիմնվի մոտավորապես 100 քմ մակերեսով 

հատապտղատու այգի։  

 

Բոլոր աշխատանքներն անհրաժեշտ է ավարտել մինչև 2027 թվականի ապրիլի վերջ։ 

Այգիների հիմնման աշխատանքները նախատեսվում է իրականացնել 2026-ի աշնանը, 

սակայն եղանակային պայմանների կամ այլ օբյեկտիվ պատճառների դեպքում 

աշխատանքների մի մասը կարող է իրականացվել 2027 թվականի գարնանը։ 

Տնկման սխեման պետք է մշակվի յուրաքանչյուր հողակտորի համար առանձին՝ հաշվի 

առնելով. 

• հողակտորի ընդհանուր մակերեսը, 

• հողակտորի ձևը, 

• երկարությունը և լայնությունը, 

• արևի հասանելիությունը, 

• հողի առանձնահատկությունները, 

• ջրի հասանելիությունը, 

• մշակաբույսի և սորտի ագրոտեխնիկական պահանջները, 

• կաթիլային ոռոգման համակարգի արդյունավետ տեղադրումը։ 

Հողակտորները կարող են ունենալ քառակուսի, ուղղանկյուն կամ անկանոն ձև, և տնկման 

սխեմաները պետք է համապատասխանեցվեն տվյալ հողակտորի փաստացի պայմաններին։ 

Ընդհանուր նախատեսվող այգիների մակերեսը՝ մոտավորապես 10,500 քմ։ 

3. Կապալառուի/մատակարարի հիմնական պարտականությունները 

Ընտրված կապալառուն պետք է ապահովի հետևյալ աշխատանքների ամբողջական 

իրականացումը. 

1. Հողի նմուշառման և լաբորատոր վերլուծության արդյունքները կտրամադրվի 

նախօրոք։ 

2. Յուրաքանչյուր հողակտորի համար անհատական տնկման սխեմայի մշակում։ 

3. Բարձրորակ և հավաստագրված տնկանյութի մատակարարում։ 

4. Տնկանյութի տեղափոխում ։ 

5. Հողակտորների նշագրում և տնկման աշխատանքների իրականացում։ 

6. Կաթիլային ոռոգման համակարգերի նախագծում, մատակարարում և տեղադրում։ 

7. Տեղադրված համակարգերի փորձարկում և շահագործման հանձնում։ 

8. Շահառուների համար գործնական խորհրդատվության տրամադրում։ 

9. Տնկված բույսերի հետագա վիճակի մոնիթորինգ և անհրաժեշտության դեպքում 

խորհրդատվության տրամադրում։ 

10. Երաշխիքային սպասարկման ապահովում։ 

 



4. Նախատեսվող բարձրարժեք մշակաբույսերը (Առաջարկվող տնամերձ 

հողատարածքներում հատապտղատու այգու կառուցվածքը) 

 

№ Մշակաբույս Սորտ 
Այգու 

մասնաբաժին 
Տարածք 

1 Ազնվամորի  

Karolina կամ համարժեք (primocane 

varieties such as Sugana, Maravilla, Polka, 

Tulameen, Gold Queen) 

50% 50 մ² 

2 Մոշ  
Triple Crown կամ համարժեք (Prime-Ark 

Freedom) 
30% 30 մ² 

3 

Գոջի 

հատապտուղ  

(Goji Berry) 

— 10% 10 մ² 

4 
Սև հաղարջ  

(Black Currant) 
— 10% 10 մ² 

 Ընդամենը 
 

100% 100 մ² 

 

Տնկանյութի որակի պահանջներ 

 

Տնկիները պետք է ունենան 1–2 առողջ ցողուն, լավ զարգացած և խիտ արմատային 

համակարգ և չպետք է ունենան վնասատուների կամ հիվանդությունների որևէ տեսանելի 

նշան։  

*Բոլոր տնկանյութերը պետք է լինեն առողջ, կենսունակ, սորտային առումով 

համապատասխան և ձեռք բերված հավաստագրված/մասնագիտացված արտադրողներից։ 

Մատակարարը պետք է ներկայացնի տնկանյութի համապատասխանության կամ որակի 

հավաստող փաստաթղթեր։ 

 

Տնկման հիմնական տեխնիկական պահանջները 

Բոլոր տնկման աշխատանքները, բացառությամբ հողի նախապատրաստման (որը 

կիրականացվի շահառուի կողմից) ներառյալ հողակտորի նշագրումը և տնկման սխեմայի 

համաձայն բույսերի տեղաբաշխումը, տնկիների տնկումը և կաթիլային ոռոգման համակարգի 

տեղադրումը, կիրականացվեն պայմանագրով ընտրված մատակարարի կողմից՝ 

հաստատված տնկման սխեմաներին և տեխնիկական բնութագրերին համապատասխան։ 

 



Մեկ շահառուի համար անհրաժեշտ տնկիների քանակը հաշվարկվել է ստորև ներկայացված 

10 մ × 10 մ հողակտորի օրինակով ՝ հաշվի առնելով բույսերի միջև և շարքերի միջև 

նախատեսվող հեռավորությունները։ 

№ Մշակաբույս Բույսերի միջև 

հեռավորություն 

Շարքերի միջև 

հեռավորություն 

Մեկ բույսին 

հաշվարկվող 

տարածք 

1 Ազնվամորի  0.50 մ 1.50 մ 0.75 մ² 

2 Մոշ  1.00 մ 1.50 մ 1.50 մ² 

3 Գոջի 

հատապտուղ 

(Goji Berry) 

1.00 մ 1.50 մ 1.50 մ² 

4 Սև հաղարջ  1.00 մ 1.50 մ 1.50 մ² 

 

Մեկ շահառուի համար անհրաժեշտ տնկիների  քանակը 

№ Մշակաբույս Հատկացված տարածք Տնկիների հաշվարկային քանակ 

1 Ազնվամորի  50 մ² 67 

2 Մոշ  30 մ² 20 

3 Գոջի 

հատապտուղ 

(Goji Berry) 

10 մ² 7 

4 Սև հաղարջ  10 մ² 7 

 
Ընդամենը 100 մ² 101 տնկի 

 

Բույսերի փոխարինման պահանջ 

Կապալառուն պետք է ապահովի, որ մատակարարված և տնկված բույսերի առնվազն  

85%-ը պատշաճ կերպով արմատակալվի և զարգանա։ 

Եթե բույսերի կորուստը գերազանցում է թույլատրելի մակարդակը ապա կապալառուն 

պարտավոր է ապահովել անհրաժեշտ քանակի բույսերի լրացում/փոխարինում՝ 2027 

թվականի աշնանը, առանց ծրագրի համար լրացուցիչ ծախսի։ 

Ինչպես նաև, եթե մատակարարը գտնում է, որ որևէ շահառուի հողակտորը չի 

համապատասխանում տնկման աշխատանքներ իրականացնելու համար, ապա պետք է 

ներկայացնի դրա հիմնավոր պատճառները։ Պատվիրատուի կողմից պատճառները օբյեկտիվ 



և հիմնավորված համարվելու դեպքում կարող է քննարկվել այլ հողակտոր ընտրելու կամ տվյալ 

շահառուին ծրագրի շահառուների ցանկից հանելու հարցը։ 

Տնկման աշխատանքների մեկնարկից հետո տնկիների առնվազն 85% կպչողականության 

պահանջը մնում է անփոփոխ։ 

Միաժամանակ, կապալառուն պատասխանատվություն չի կրում ֆորս-մաժորային կամ իր 

ողջամիտ վերահսկողությունից դուրս գտնվող ծայրահեղ եղանակային և բնական 

երևույթների հետևանքով առաջացած բույսերի կորուստների համար, այդ թվում՝ բացառիկ 

ուժգնության երաշտի, սառնամանիքի/ցրտահարության, կարկտահարության, ուժեղ 

փոթորկի, սելավի կամ այլ նմանատիպ բնական աղետների դեպքում, եթե դրանց 

առաջացումը և հետևանքները հնարավոր չէ եղել կանխել կամ ողջամտորեն մեղմել՝ 

պայմանագրով նախատեսված պատշաճ միջոցների կիրառմամբ։ 

Փոխարինվող տնկանյութը պետք է համապատասխանի սույն տեխնիկական առաջադրանքի 

բոլոր պահանջներին։ 

 

Խորհրդատվություն և հետագա աջակցություն 

Կապալառուն պետք է շահառուներին տրամադրի տեխնիկական խորհրդատվություն մինչև 

30․11․2027 թվական։ 

Խորհրդատվությունը պետք է ներառի առնվազն. 

• բույսերի խնամք, 

• ոռոգման ճիշտ կազմակերպում, 

• պարարտացում, 

• հիվանդությունների և վնասատուների կանխարգելում, 

• բույսերի ձևավորում և էտ, 

• ձմեռացման նախապատրաստում, 

• բերքահավաքի հիմնական պահանջներ, 

• կաթիլային համակարգի շահագործում և սպասարկում։ 

 

 

5․ Կաթիլային ոռոգման համակարգերի նախագծում և տեղադրում 

Յուրաքանչյուր 100 քմ այգու համար պետք է նախատեսվի կաթիլային ոռոգման ամբողջական 

համակարգ։ Համակարգի վերջնական սխեման պետք է մշակվի՝ հաշվի առնելով տվյալ 

հողակտորի չափը, ձևը, շարքերի դասավորությունը և ջրի աղբյուրը։ 

Կապալառուն պետք է ապահովի համակարգերի. 

• նախագծումը, 



• մատակարարումը, 

• տեղափոխումը, 

• բաշխումը, 

• տեղադրումը, 

• փորձարկումը, 

• շահագործման հանձնումը, 

• շահառուների հրահանգավորումը 

Կաթիլային ոռոգման համակարգի նվազագույն տեխնիկական բնութագրերը 

№ Սարքավորում / նյութ Նվազագույն տեխնիկական պահանջ 

1 
Հիմնական խողովակ 

32 մմ, պատի հաստություն՝ 2.4 մմ, 

աշխատանքային ճնշում՝ 6 bar 

2 Ներքին ոռոգման խողովակներ 16 մմ 

3 Կաթիլային ելքեր Ինտեգրված, ինքնամաքրվող 

4 Կաթիլային ելքերի միջև 

հեռավորություն 
50 սմ 

5 Կաթիլային ելքի հոսք 2.2 լիտր/ժամ 

6 Հիմնական խողովակի փականներ և 

միացումներ 
32 մմ 

7 Կաթիլային գծերի փականներ F=16 

8 Խողովակների խցաններ F=32 և F=16 

9 Սկավառակային ֆիլտր 130 միկրոն, 1", 2,000 լ/ժամ 

10 Ջրի պահեստավորման տարա 1 տոննա 

11 Ջրի պոմպ 40 լ/րոպե 

Նշում․ Մատակարարվող բոլոր սարքավորումները և նյութերը պետք է լինեն նոր, 

չօգտագործված և համապատասխանեն սույն տեխնիկական առաջադրանքով սահմանված 

նվազագույն տեխնիկական պահանջներին։ 

 

Ոռոգման համակարգի տեղադրում և փորձարկում 

Կաթիլային համակարգի տեղադրումից հետո կապալառուն պարտավոր է իրականացնել 

համակարգի փորձարկում։ 

Փորձարկման ընթացքում պետք է ստուգվեն. 

- խողովակների հերմետիկությունը, 



- ջրի ճնշումը, 

- ֆիլտրի աշխատանքը, 

- պոմպի աշխատանքը, 

- փականների աշխատանքը, 

- կաթիլային գծերի աշխատանքը, 

- հնարավոր արտահոսքերը։ 

Հայտնաբերված թերությունները պետք է վերացվեն կապալառուի կողմից՝ առանց լրացուցիչ 

վճարի։ 

 

 

Երաշխիք 

Կապալառուն պետք է տրամադրի առնվազն 1 տարվա երաշխիք մատակարարված ոռոգման 

համակարգերի, սարքավորումների և հիմնական բաղադրիչների համար։ 

Երաշխիքը պետք է ներառի արտադրական կամ մատակարարման թերությունների վերացում 

և անհրաժեշտության դեպքում թերի բաղադրիչների փոխարինում։ 

Կապալառուն պետք է ներկայացնի համապատասխան ապացույցներ երաշխիքային 

պայմանների վերաբերյալ ինչպես շահառուներին, այնպես էլ ծրագրի պատասխանատու 

թիմին։ 

Կապալառուն պատասխանատու է ընտրված մատակարարների կողմից երաշխիքային 

պարտավորությունների պատշաճ կատարման ապահովման համար։ 

6․ Մրցույթի մասնակցի կողմից ներկայացվող առաջարկի պահանջներ 

Մրցույթի մասնակիցը պետք է ներկայացնի առնվազն. 

Տեխնիկական առաջարկ, որը պետք է ներառի. 

• աշխատանքների իրականացման մեթոդաբանություն, 

• աշխատանքների փուլային ժամանակացույց, 

• առաջարկվող տնկանյութի նկարագրություն, 

• առաջարկվող սորտերի տեխնիկական բնութագրեր, 

• տնկման մոտեցում, 

• ոռոգման համակարգի տեխնիկական առաջարկ, 

• օգտագործվող սարքավորումների արտադրողը և մոդելը, 

• երաշխիքային պայմանները, 

• որակի վերահսկման մոտեցումը, 

• փոխարինման և հետագա խորհրդատվության մեխանիզմը։ 

Ֆինանսական առաջարկ 



Գները պետք է ներկայացվեն մեկ շահառուի/100 քմ այգու հաշվով և ընդհանուր 105 

շահառուների համար՝ ներառելով առնվազն հետևյալ բաղադրիչների մատակարարումն ու 

տեղադրումը։ 

1. Տնկանյութ 

2. Տնկանյութի տեղափոխում 

3. Տնկման աշխատանքներ 

4. Կաթիլային ոռոգման համակարգի սարքավորումներ 

5. Տեղադրում և փորձարկում 

6. Շահառուների ուսուցում/խորհրդատվություն 

7. Հետագա տեխնիկական աջակցություն 

8. Անհրաժեշտ այլ ծախսեր 

Աշխատանքների իրականացման ընդհանուր արդյունքները 

Ծրագրի շրջանակում նախատեսվում է. 

• հիմնել մինչև 105 տնամերձ հողատարածքներում  հատապտղատու այգի, 

• յուրաքանչյուր այգու մակերեսը՝ մոտ 100 քմ, 

• ընդհանուր մակերեսը՝ մոտ 10,500 քմ, 

• մատակարարել և տնկել համապատասխան բարձրարժեք հատապտղատու 

տնկանյութ, 

• մատակարարել և տեղադրել 105 կաթիլային ոռոգման համակարգ, 

• ապահովել առնվազն 85% բույսերի պատշաճ զարգացում, 

• ապահովել առնվազն 1 տարվա երաշխիք ոռոգման համակարգերի համար, 

• ապահովել շահառուների տեխնիկական խորհրդատվություն և հետագա 

աջակցություն։ 

Հատուկ պայման 

Կապալառուն պետք է աշխատանքներն իրականացնի սերտ համագործակցությամբ ծրագրի 

իրականացնող թիմի և շահառուների հետ։ 

Մշակաբույսերի, սորտերի, տնկման սխեմաների և տեխնիկական լուծումների վերջնական 

տարբերակները ենթակա են ծրագրի պատասխանատու թիմի հաստատմանը՝ նախքան 

մատակարարումը և տեղադրումը։ 

Կապալառուն չի կարող փոխարինել հաստատված սորտերը կամ սարքավորումները 

այլընտրանքային տարբերակներով առանց ծրագրի պատասխանատու թիմի նախնական 

գրավոր համաձայնության։ 

Ցանկացած առաջարկվող համարժեք ապրանք կամ տեխնիկական լուծում պետք է լինի 

առնվազն սույն տեխնիկական առաջադրանքով սահմանված բնութագրերին համարժեք կամ 

ավելի բարձր տեխնիկական մակարդակի։ 

 



Ապրանքները պետք է առաքվեն և տնկվեն Սյունիքի մարզի 
համայնքներում 


